
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রথম পরিচ্ছেদ।
১৭৩


ত্যাগপূর্বক কেপটাউনে (Cape Town) প্রস্থান করিলেন। অপরাপর কর্মচারিগণের মধ্যে প্রায় সকলেই ইংরাজ-গভর্ণমেণ্টের অধীনে কী করিবার নিমিত্ত মত প্রদান করিলেন। প্রজা- দিগের মধ্যেও অনেকে ব্রিটিশ অধীনতা স্বীকার করিলেন। এই সময় হইতে ঐ প্রদেশ সাউথ আফ্রিকান রিপাব্লিকের (South African Republic) পরিবর্তে ট্রান্সভাল নামে

 এইস্থানে বলা আবশ্যক যে, ঘোষণাপত্রে ইহাও লিখিত হইয়াছিল যে, ঐ প্রদেশ যদিচ ইংরাজ-রাজত্বের মধ্যে পরিগণিত হইল, তথাপি তাঁহাদিগের নিজের আইন ও পূর্ব্বপ্রচলিত নিয়ম অনুসারে ঐ গভর্ণমেণ্ট চালিত হইবে। সেই সময় ইংরাজ-গভর্ণমেণ্ট কেপকলোনীর পূর্ব প্রান্তে যুদ্ধবিগ্রহে বিশেষ- রূপ ব্যস্ত ছিলেন। সেই যুদ্ধ শেষ হতে না হইতে জুলুদিগের সহিত পুনরায় সংগ্রাম উপস্থিত হওয়ায়, গভর্ণমেণ্ট তাহা- দিগের প্রতিজ্ঞা পূর্ণ করিতে পারেন নাই। এদিকে জুলুগণ আসিয়া বুয়রগণের উপর নানারূপ অত্যাচার করিতে আরম্ভ করিল; কিন্তু ইংৰাজ-গভর্ণমেণ্ট সেই সময় যুদ্ধ বিগ্রহে অতিশয় ব্যস্ত থাকায়, তাহাও কোনরূপ প্রতিকারের চেষ্টা করিতে পারিলেন না।

 সেই সময় যে সকল বুয়রপ্রজাগণ ইংরাজ-গভর্ণমেণ্টের উপর সন্তুষ্ট ছিলেন না, তাঁহারা পলকুগার (Paul Kruger) ও ডাক্তার জরিসনকে (Dr. Jorrison) তাঁহাদিগের স্বাধী- নতা পুনঃপ্রাপ্তির প্রার্থনা করিবার নিমিত্ত ইংলণ্ডীয় মহা- সভায় প্রেরণ করিলেন।

		 এই পাতা শেষ সম্পাদিত হয়েছে ০৪:৫৩টার সময়, ২৪ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

